
Xülasə: Məqalədə  ümumtəhsil məktəblərində  biliyin qiymətləndirilməsi istiqamətində 

şagirdlərdə ümumi bilik səviyyəsinin ölçülməsi ilə yanaşı, mövzuların tədrisi ilə 

bağlı təlim effektivliyinin müəyyən edilməsinə də şəraitin  yaradılmasından 

bəhs edilir. Şagirdin mənimsəmə, biliyi əldə etmə qabiliyyətinin üç əsas 

fəaliyyət formasının tədqiqi ön plana çəkilmişdir. 

Tədris müəllim (təhsilverən) və şagird (təhsilalan) arasında tətbiq edilən 

ikitərəfli prosesdir. Tədris öyrənmə və təlim öz aralarında sıx bağlı olan və üç 

müxtəlif məqsədlərə xidmət edən tamamlanmış bütöv bir sistemdir. Onların hər 

biri özünə müvafiq sistem keyfiyyətinin malikdir. Kimya dərslərində şagirdlərin 

hər-hansı fəaliyyəti müxtəlif hərəkətlər ardıcıllığından ibarətdir, bu hərəkət isə 

əməliyyatlar toplusudur. 

Fəaliyyət insanın həyatda ən vacib problemlərini həll edən prosesdir. İnsanı 

həyatda istədiyi arzuya çatdırmaq istədiyi məcburedici vasitədir. 

“Hərəkət” və “əməliyyat” anlayışlarında eyni qaydada formalaşdırmaq 

mümkündür, ancaq tez-tez qarşıya çıxan “məqsəd” anlayışını müəyyən edən 

zaman, sonda o, “motiv” anlayışı ilə əvəzlənir. Əməliyyat, fəaliyyət və hərəkət 

anlayışlarını bir-birindən ayırmaq, adətən mümkün olmur, daha doğrusu kimyanın 

tədrisi prosesinin başlanğıcında fəaliyyət–hərəkət–əməliyyat keçidləri baş verə 

bilər, bu da düşünülmüş şəkildə sonradan həyata keçirildikdə yox olur. Sadəlik 

üçün biz bunun əsasında aşağıda “məqsəd” və “hərəkət” anlayışları arasında 

müqayisə, fərqləndirmə etmədən istifadə edəcəyik. İstiqamətlənmə, tətbiq etmə və 

cəsarət (məharət) hissi insanın hər hansı hərəkətində vardır. İnsan fəaliyyətinin 

müvəffəqiyyətlə yerinə yetirilməsi üçün fəaliyyətin istiqamətlənməsi hissi tələb 

edilən orientirlərin istifadəsi ilə bağlıdır. 

Hərəkətin tətbiq etmə hissəsi müvafiq obyektin yenidən üzə çıxmasını təmin 

edir. Fəaliyyətdə insanın hərəkət hissəsinin, hərəkətin baş verdiyi qarşıya qoyulan 

fəaliyyət etalonu ilə alınacaq nəticələrin müqayisə edilməsinə istiqamətlənir, bu 



2(82)2023 

 

 52 

zaman müddətində hərəkətin tətbiq edilməsi ilə istiqamətlənməsi arasında çox 

mühüm korreksiya (dəyişiklik) yaranır. 

Təhsil alma, vermə və tədris proseslərində hərəkət, fəaliyyət, əməliyyatda 

məcburi olaraq nəzarət hissəsi vardır, bu da şagirdlərin və müəllimlərin hərəkət 

(fəaliyyət) ardıcıllığında pedaqoji nəzarət formasında özünü göstərir. 

Yoxlama işi tədrisin hansı dərəcədə mənimsənilməsini müəyyən etmək üçün 

ən mühüm hissəsidir. 

Yoxlama prosesi həm təhsil alma (öyrədən), həm də tərbiyəedici 

funksiyalarını özündə birləşdirir. Yoxlama nəticəsində şagirdlər qazandıqları 

bilikləri və idari hərəkətlərini formalaşdırmaqla yeni biliklər əldə etmiş olurlar. 

Yoxlama şagirdin intizamlı, gördüyü iş üzərində cavabdeh olması kimi 

müxtəlif tərbiyəedici əhəmiyyətlərə malikdir. Şagirdlərdə müstəqilliklə yanaşı 

özünü tənqid, özünü qiymətləndirmə, özünə nəzarət kimi şəxsi keyfiyyətləri 

yoxlama prosesi formalaşdırır. 

Şagirdlərin idraki (zehni) fəaliyyətlərinə nəzarət kimya müəllimləri üçün 

çox vacibdir, bu da öz növbəsində müəllimin keyfiyyəti haqqında əks əlaqədir. 

Şagirdlərin bilik səviyyəsinə müəllimin şəxsi keyfiyyətlərinin pis olması 

səbəbindən uyğunlaşa bilməməsi, kimyadan tədrisin çox az keyfiyyətlə 

nəticələnməsinə səbəb olur. Tipik səhvlərin kimyanın tədrisi zamanı müəyyən 

edilməsi həyata keçirilən tədris metodikalarındakı çatışmamazlıqları göstərir. 

Tədris prosesində həyata keçirilən nəzarət şagirdin əldə etdiyi biliyin 

qiymətləndirilməsində özünü göstərir. 

Biliyin qiymətləndirilməsi şagirddə formalaşmış biliyin, eləcə də tədris 

prosesi zamanı onların mənimsədiyi biliyin dərəcəsinin müəyyən edilməsi 

prosesidir. Şagird biliyinin qiymətləndirilməsinin əvvəlki hissəsi ən sonda tədris 

məqsədinin müəyyən edilməsi, şagirdlərin əldə etdikləri son və aralıq nəticələrin 

müəyyən edilməsidir. 

Tədris prosesinin sonunda şagirddə formalaşan (əldə edilən) biliyin 

keyfiyyətinin üzə çıxma formalarından biri tədris məqsədinin təzahür 

üsullarındandır. Pedaqoji, metodiki, psixoloji ədəbiyyatlarda biliyin keyfiyyətinin 

qiymətləndirilməsinin müxtəlif sistemləri nəşr edilmişdir. 

Tədrisdə istifadə edilən fəaliyyətin təlim vermə, təlim, öyrənmə kimi 

fəaliyyəta aid hər üç xarakteristikasına fəaliyyət kimi baxmaq olar. 

İnsanın əsas xarakteristikalarının formalaşma dərəcəsi, onu hər hansı 

hərəkət fəaliyyəti ilə təsvir edilir. İnsanda bu cür xarakterlərin formalaşması tədris 

prosesinin məqsədi ilə müəyyən edilir və qazanılmış biliyin keyfiyyətini əks 

etdirir. İnsan hərəkətinin (fəaliyyətinin) bir-birindən asılı olmayan 

ümumiləşdirmə, forma, mənimsəmə, geniş izah etmə (açıqlama) kimi parametrləri 

(xarakterləri) müəyyən edilmişdir. 

Şagirdin mənimsəmə, biliyi əldə etmə qabiliyyəti fəaliyyət forması ilə 

xarakterizə olunur və fəaliyyət formasının xaricdən (material), daxildən 

(dərketmə) əmələ gəlməsi yolunda fəaliyyətin hansı dərəcədə formalaşdığını 

göstərir. Fəaliyyətin material, nitq və dərketmə şəklində üç əsas forması vardır. 

Tədris prosesində fəaliyyətin material forması kimi bir neçə material 

obyektlərinin real şəkildə meydana çıxması kimi özünü göstərir. 

Praktik məşğələlərdə laboratoriya cihazlarının qurulması, neytrallaşdırma 

prosesinin aparılması, hesablama maşınlarının köməyi ilə hesablama 

əməliyyatlarının aparılması və s. fəaliyyətin material növünə aiddir. Fəaliyyətin 

(hərəkətin) material forması hər hansı əməliyyatın icra edilməsini göstərir. 

Düzgün icra edilmiş əməliyyatların sayına əsasən şagird fəaliyyətinə qiymət 

verilir. 

Üzərində fəaliyyət aparılacaq obyekt yazılı (xarici nitqlə) və ya şifahi, səsli 

məlumat formasında müzakirə edilirsə, onda bu fəaliyyətin xarici nitq forması 

adlanır və həmişə nəzəri fəaliyyət formasında olur. 

Fəaliyyətin xarici nitq forması üzərində əməliyyat aparılacaq obyektin şifahi 

və yazılı səsli məlumat şəklində müzakirə olunmasıdır. Hərəkətin (fəaliyyətin) 

xarici nitq forması daimi olaraq nəzəri fəaliyyət şəklində olur. Şagird fəaliyyətinin 

material formadan, xarici nitq şəklinə çevrilməsi əldə edilmiş biliyin daha yüksək 

səviyyədə qəbul edilməsinə uyğundur və buna görə də şagird daha yüksək qiymət 

almalıdır. 

Obyektin özü haqqında fəaliyyətin şüurda, biliyin təsəvvürlər, əməliyyatlar, 

obrazlar, anlayışlar şəklində mövcud olması fəaliyyətin idraki (əqli) forması 

adlanır. İdraki (əqli) plana daxil olan bilik daha yaxşı mənimsənilmiş bilikdir. 

Tədqiq olunan predmetin mövcud olmayan xassələrinin müəyyən edilməsi 

üçün mövcud olan ayrılma miqdarı ilə ümumiləşdirmə fəaliyyəti təhlil edilir. 

Predmetin tətbiq edilmiş ayrılmış əlamətlərinin sayları ilə onun kəmiyyətcə 

qiymətləndirilməsi aparılır. 

Şagird tərəfindən həyata keçirilən ilkin əlamətlərin tamamı ilə fəaliyyətin 

tərkibinə daxil edilmiş ətraflı açıqlama fəaliyyəti bir-birilə sıx bağlıdır. Yerinə 

yetirilən əməliyyatların sayı nə qədər az olarsa, əməliyyatın açıqlanması daha dar 

olar. 

Fəaliyyətin mənimsəmə forması onun tətbiqi zamanı avtomatlaşdırılması ilə 

bağlıdır. Fəaliyyətin asılı olmayan xarakteristikaları bir-biri ilə bağlı olsa da, bir-

birinin ardıcılı deyil. 

Asılı olmayan xarakteristikalardan, əlavə olaraq, fəaliyyət təkrar 

xarakteristikaların köməyi ilə qeyd edilə bilər. 

Fəaliyyətin məntiqliliyi meydana gəlmiş fəaliyyətin tətbiqi zamanı insanın 

istiqamətləndiyi vəziyyət ilə təyin edilir. Məntiqi fəaliyyət ətraflı açıqlama və 

ümumiləşdirmə ilə müəyyən edilir. 

Material obyektə baxmadan fəaliyyətin ümumiləşdirmə kimi yerinə 

yetirilməsi mümkünlüyü ilə fəaliyyətin abstraktlaşması xarakterizə olunur. 

Fəaliyyətin davamlılığı  xarakteristikası, fəaliyyətin formalaşmasından 

müəyyən bir vaxt keçdikdən sonra tətbiq edilməsinin yazılması xarakteristikasıdır. 

Bununla yanaşı avtomatlaşdırma və ümumiləşdirmə davamlı fəaliyyətə aiddir. 

Kimyanın tədrisində həyata keçirilən təlimə fəaliyyət kimi nəzər yetirdikdə 

onda belə biliyin əldə edilməsini fəaliyyət kimi qəbul etmək olar və belə bilik 

fəaliyyətin malik olduğu xarakteristikaları özündə əks etdirir. Bu zaman 

mənimsənilən biliyin keyfiyyəti barəsində aparılmış təhlil, fəaliyyətin 

xarakteristikalarına malik olmaq səviyyəsi ilə yazıla bilər. Bu səbəbdən də biz 

ətraflı izah edilmiş, ümumiləşdirilmiş, mənimsənilmiş, abstraktlaşdırılmış, 

düşünülmüş davamlı bilikdən danışa bilərik. 

М.С. Нуриева, М.М. Аббасов, С.М. Аббасзаде 

Оценка эффективности обучения на основе активности студентов 

 

РЕЗЮМЕ 

 

В статье, помимо измерения общего уровня знаний учащихся в направлении 

оценивания знаний в общеобразовательных школах, также упоминается о создании 

условий для определения эффективности обучения, связанного с преподаванием 

предметов. На первый план выдвигается изучение трех основных форм 

способности учащегося к обучению и получению знаний. 

 

 

Ключевые слова: оценивание, формы деятельности, практические занятия, 

эффективность обучения. 

 

 

 

M.S. Nuriyeva, M.M. Abbasov, S.M. Abbaszadeh 

Evaluating the effectiveness of training based on student activity 

 

SUMMARY 

 

In the article, in addition to measuring the general knowledge level of students in 

the direction of the evaluation of knowledge in general education schools, it is also 

mentioned about the creation of conditions for determining the effectiveness of teaching 

related to the teaching of subjects. The study of the three main forms of activity of the 

student's ability to learn and acquire knowledge is delineated. 

 

 

Key words: assessment, forms of activity, practical training, effectiveness of training. 

 

 

 

 

 

 

 

 

 

 


